
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
 কনে কি এখনি দেখা চাই।

 হাঁ এখনি।

 শুনেই বলে উঠলেম,ভারি চমৎকার।

 কী কারণে বলো তো।

 কেন যে এতদিন এই আইডিয়াটা মাথায় আসেনি তাই ভাবি। আপিসের বড়োসাহেবের মুখ-দেখা দিনের রোদ্দুরে, আর কনে দেখা মাঝরাত্তিরের অন্ধকারে।

 দাদা, তোমার মুখের কথা যেন অমৃত সমান। একটা পৌরাণিক নজির দাও তো।

 মহাদেব অবাক হয়ে তাকিয়ে আছেন মহাকালীর দিকে অমাবস্যার ঘোর অন্ধকারে, এই কথাটা স্মরণ কোরো।

 অহো, দাদা তোমার কথায় আমার গায়ে কাঁটা দিচ্চে। সাব্লাইম যাকে বলে। তাহোলে আর কথা নেই।

 কনেটি কে এবং আছেন কোথায়।

 আমার বৌদিদির ছোটো বোন, আছেন তারি বাড়িতে।

 চেহারায় তোমার বৌদিদির সঙ্গে কি মেলে।

 মেলে বই কি। সহোদরা বটে।

 তাহোলে অন্ধকার রাতের দরকার আছে।

 বৌদি স্বয়ং ব’লে দিয়েছেন—টর্চটা যেন সঙ্গে না আনি।

 বৌদির ঠিকানাটা!

 সাতাশ মাইল দূরে-চৌচাকলা গ্রামে, উনকুণ্ড পাড়ায়।

 ভোজন আছে তো।

 আছে বৈকি।


 শুনে কোন্ মোহের ঘোরে যে মনটা পুলকিত হোলো বল্তে পারিনে।

		 এই পাতা শেষ সম্পাদিত হয়েছে ১৮:৪৯টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

